
Prava ljudi sa posebnim potrebama

Postoje ljudi čija je sudbina bila da ih zadesi nesreća u nekom od organa, što se odrazilo na cijeli njihov život. Neki ljudi možda ne mare za njih, niti obraćaju pažnju na njihova osjećanja i njihove probleme. Poslanik, sallallahu alejhi ve sellem, nije zaboravio ljude sa posebnim potrebama, nego im je poklanjao punu pažnju i brinuo se o njima. 

Jedna žena koja je imala mentalnih problema zaustavila je jedne prilike Poslanika, sallallahu alejhi ve sellem, i kazala mu da ima neku potrebu, a Poslanik, sallallahu alejhi ve sellem, joj je rekao: „O majko toga i toga, izaberi koji dio puta želiš i stani tu pa da i ja stojim sa tobom.“ Poslanik se osamio sa njom
 sve dok nije ispunio njenu potrebu. 

Njih je Poslanik, sallallahu alejhi ve sellem, posjećivao u njihovim domovima. Jednog dana je svojim ashabima kazao: „Idemo do plemena Vakif da posjetimo oštrovidog.“
, tj. slijepog čovjeka. Pogledaj kako ga je nazvao oštrovidim, sluteći mu time dobro.

Poslanik, sallallahu alejhi ve sellem, je njih obradovao velikim nagradama rekavši: „Allah Uzvišeni veli: 'Kada rob bude iskušan sljepilom pa se strpi, ja ću mu zauzvrat podariti Džennet.'“

Poslanik, sallallahu alejhi ve sellem, je podsticao da se onome ko slabo vidi i koje u potpunosti slijep pokaže put, rekavši: „Tvoj pogled kojim pomogneš onome ko ima slab vid je sadaka.“

Jedne prilike došla je žena koju bi ponekad hvatala jedna vrsta ludila Poslaniku, sallallahu alejhi ve sellem i kazala: „O Allahov Poslaniče, moli Allaha za mene.“, a on je kazao: „Ako hoćeš molit ću Allaha pa će te izliječiti, a ako hoćeš strpi se, pa nećeš polagati račun račun na Sudnjem danu. Tada je ona rekla: ’Strpit ću se samo da ne polažem račun.’“

Ibn Abbas je rekao Ata'u: „Hoćeš li da ti pokažem ženu koja je u Džennetu?“, a Ata' mu odgovori: „Da.“ Ibn Abbas reče: „To je jedna crnkinja koja je došla Poslaniku, sallallahu alejhi ve sellem, i kazala mu: 'Ja dobijan napade epilepsije i u tom slučaju mi se otkrije dio tijela, pa moli Allaha za mene.' Poslanik joj je kazao: 'Ako hoćeš strpi se pa ćeš biti od Džennetlija, a ako hoćeš molit ću Allaha da te izliječi.' Ona mu je tada rekla: ’Strpiću se, ali ja se otkrivam, pa moli Allaha da se to ne dešava.' Pa je Poslanik, sallallahu alejhi ve sellem, uputio dovu Allahu.“

� En-Nevevi kaže: „Tj. stao je sa njom na put kojim prolaze ljudi ne bi li ispunio njenu potrebu i odgovorio na njena pitanja nasamo. Ovo ne spada u osamljivanje sa strankinjom, jer se to desilo na putu kojim prolaze ljudi i posmatraju ih, ali ih ne čuju, jer ona nije željela da drugi čuju njeno pitanje.“ Vidjeti: Šerhun-Nevevi ala Muslim, 16/68.

